
Amân yâ "Fahr-i 'Âlem"

Amân yâ "Fahr-i 'âlem" sen ki mihrâb-ı nübüvvetsin
Vucûdunla vucûhunla serîr-ârâ-yı vahdetsin
"Şefîa'l müznibîn"sin nûr-i rahmet mahz-ı şefkatsin
Meâl-i sırr-ı levlâk mahrem-i esrâr-ı vuslatsın
Sen ey "Mahbûb-i akdes" ism-i vasfınla Muhammedsin

Meded yâ bâis-i hilkat eyâ rûy-i kelâmullah
Nebîler serveri hem hâtem-i bünyâd-ı beytullah
Sana ümmet olan kuldan geçer mi Hazret-i Allah
Meâl-i sırr-ı levlâk mahrem-i esrâr-ı vuslatsın
Sen ey "Mahbûb-i akdes" ism ü vasfınla Muhammedsin


